
BANKLARDA MOLIYAVIY XAVFSIZLIKNING 
O‘ZIGA XOS JIHATLARI  
Qobilov Muxammad Ayubxon Yusufjon o‘g‘li
Tashkent International University mustaqil izlanuvchisi

Annotatsiya: Maqolada tijorat banklari faoliyatida moliyaviy xavfsizlikka bo‘lgan zaruratning 
vujudga kelishi va uning o‘ziga xos jihatlariga nisbatan ilmiy xulosalar shakllantirilgan. Tadqiqotda 
jahon iqtisodiyotidagi moliyaviy tendensiyalar va moliyaviy barqarorlik va bank risklari kabi 
ko‘rsatkichlarning banklar moliyaviy xavfsizligini ta’minlashga bo‘lgan zaruratni keltirib chiqarganligi 
va uning o‘ziga xos jihatlari borasida ilmiy yondashuvlar ishlab chiqilgan. Banklar moliyaviy 
xavfsizligini ta’minlashga qaratilgan ayrim olim va tadqiqotchilarning ilmiy asarlari o‘rganilgan va 
ular tizimlashtirilgan.

Kalit so‘zlar: tijorat banklari, bank risklari, bank moliyaviy barqarorligi, moliyaviy xavfsizlik, 
rentabellik, kapital yetarliligi, likvidlik, leverej koeffitsiyenti.

Abstract: The article presents scientific conclusions about the emergence of the need for financial 
security in the operations of commercial banks and its specific characteristics. The study develops 
scientific approaches to the impact of global financial trends, financial stability, and banking risks 
on the necessity to ensure financial security within banks. It also reviews and systematizes the 
scientific works of several scholars and researchers focused on strengthening financial security in 
the banking sector.

Keywords: commercial banks, banking risks, financial stability of banks, financial security, 
profitability, capital adequacy, liquidity, leverage ratio.

Аннотация: В статье сформулированы научные выводы относительно возникновения 
необходимости обеспечения финансовой безопасности в деятельности коммерческих 
банков и её специфических аспектов. В исследовании разработаны научные подходы 
к оценке влияния глобальных финансовых тенденций, финансовой стабильности и 
банковских рисков на потребность в обеспечении финансовой безопасности банков. 
Изучены и систематизированы научные труды ряда ученых и исследователей, посвященные 
обеспечению финансовой безопасности банков.

Ключевые слова: коммерческие банки, банковские риски, финансовая стабильность 
банков, финансовая безопасность, рентабельность, достаточность капитала, ликвидность, 
коэффициент левериджа.

K I R I S H 
Tadqiqotlardan ma’lum bo‘lmoqdaki, banklarning moliyaviy xavfsizligi banklar faoliyatidagi 

nobarqarorlikning oldini olish bilan bevosita bog‘liq ekan. Banklar faoliyatda inqirozli holatlarning 
vujudga kelishi va undan samarali chiqib ketish yoki uning oqibatlarini yumshatishga qaratilgan 
choralarni ishlab chiqish muhim ahamiyat kasb etmoqda. Shu boisdan, moliyaviy xavfsizlikni 
ta’minlashni aks ettiradigan ko‘rsatkichlar tizimini ishlab chiqish va uni O‘zbekiston bank tizimi, 



IQ
T

IS
O

D
IY

O
T

  
  

Э
К

О
Н

О
М

И
К

А
  

  
E

C
O

N
O

M
Y

M U H A N D I S L I K  VA  I Q T I S O D I Y O T  J U R N A L I2025-yil, aprel. № 4-son.

399https://muhandislik-iqtisodiyot.uz

banklar faoliyatiga muvofiqlashtirish zaruratga aylanib bormoqda. Bunda banklar faoliyatining 
inqirozdan oldingi va keyingi davrida vujudga kelishi mumkin bo‘lgan tahdidlarni tizimlashtirish va 
ularga mos ravishda yechimlarni ishlab chiqish muhim ahamiyat kasb etadi. 

Mamlakatimiz olimlari va tadqiqotchilari tomonidan amalga oshirilgan izlanishlarda banklarning 
moliyaviy xavfsizligini to‘g‘ridan-to‘g‘ri tahlil qilgan holatlarni kam uchratish mumkin. Shunday 
bo‘lsada, banklarning moliyaviy barqarorligi va uni ta’minlashga qaratilgan tadqiqotlar turli rakurslar 
jihatidan ko‘rib chiqilganligini qayd etish lozim. Ushbu tadqiqotlarda banklarning moliyaviy xavfsizligini 
ta’minlashning bilvosita xususiyatlari ko‘rib chiqilgan va mustaqil yondashuvlar shakllantirib berilgan. 
Mazkur tadqiqotlarda banklar aktivlari va passivlarini samarali boshqarish, bank risklarining oldini 
olish, turli makroiqtisodiy salbiy ta’sirlarning o‘rnini aniqlash va baholashga qaratilgan ilmiy xulosalar 
ishlab chiqilgan.

Banklarning moliyaviy xavfsizligini evolyusion rivojlanishida inqirozli holatlarning roli asosiy 
ta’sirga ega bo‘lganligini inobatga olsak, turli risklar va tahdidlarni e’tiborga olgan holda amalga 
oshirilgan izlanishlarni o‘rganish ham o‘ziga xos ahamiyatga ega hisoblanadi. Bu borada, ko‘plab 
tadqiqotlarda bank faoliyati bilan bog‘liq risklar yuzasidan amalga oshirilgan ilmiy izlanishlarni 
tizimlashtirishga e’tibor beramiz.

M A V Z U G A  O I D  A D A B I Y O T L A R  S H A R H I
I.f.d. D.Toshpulatov tomonidan tijorat banklarida risklarni baholash va ularni boshqarishga 

qaratilgan yondashuvlarni tahlil qilishga e’tibor beradi [1]. U o‘zining tadqiqotida bank risklarining 
klassifikatsiyasiga qaratilgan risklarni tizimlashtirib berishga e’tibor berib, kredit riski, strategik risk, 
reputasion risk kabilarni keltirib o‘tishga harakat kiladi. Shuningdek, makroiqtisodiy ko‘rsatkichlarning 
bank faoliyatiga ta’sir etishini tahlil qiladi. Unga ko‘ra, 5ta eng yirik banklarning (TBTF) jami aktivlardagi 
ulushi qanchalik katta bo‘lsa, muammoli kreditlar ham shunga mos ko‘p bo‘lishini, ishsizlik darajasi 
muammoli kreditlarga to‘g‘ri proporsional ekanligini qayd etib o‘tadi. Shu bilan bir qatorda, inflyasiya 
darajasining katta bo‘lishi kredit yukini kamaytirishga xizmat qilishini ta’kidlab o‘tadi. 

Dos. D.Nafasov o‘zining tadqiqotida tijorat banklarida risklarni boshqarish amaliyotini tahlil 
qilishga harakat kiladi [2]. Banklarning faoliyati samaradorligini ta’minlash uchun risklarni turlari 
va ularni boshqarish usullarini ishlab chiqishga e’tibor qaratadi. Risklarni boshqarishga qaratilgan 
usullarni – riskni oldini olish, riskni me’yorlash, riskni dviyersifikatsiyalash va riskdan himoyalanish 
kabilar bilan xususiyatlanishini ko‘rsatib o‘tadi. Shuningdek, valyuta kursining muntazam pasayib 
borishi banklarning riskka berilishini oshirishga olib kelishi, me’yordan ko‘p zaxira shakllantirish foizli 
daromadlarning risklilik darajasini o‘sishiga ta’sir etishini asoslashga e’tibor qaratadi. 

Prof. M.Maxmudova tomonidan olib borilgan tadqiqotda moliyaviy risklarga nisbatan o‘zining 
ilmiy yondashuvini shakllantirib beradi. Uning tahlillarida O‘zmilliy bank va Asakabank kabi tijorat 
banklarining kredit operatsiyalari va ulardagi ayrim muammoli vaziyatlarga nisbatan tadqiqotlarni 
amalga oshiradi. Uning fikricha, kredit portfeli diversifikatsiyasini ta’minlash orqali muammoli kreditlar 
risklari salbiy ta’sirini oldini olishga qaratilgan g‘oyani ilgari suradi [3]. 

R.Sultanov tomonidan ham bank risklarini aniqlash va baholashga qaratilgan ilmiy izlanishlar 
olib borilgan. Uning tadqiqotlarida investision loyihalarni moliyalashtirishda banklarning roli va 
undagi bank risklarini tartibga solish jarayonlari tizimlashtirishga harakat qilinadi. Uning fikricha, 
milliy valyutaning devalvatsiyasi banklardagi risklarni oshirayotganligi, loyiha tashabbuskorlariga 
murakkablik tug‘dirayotganligini alohida ta’kidlashga e’tibor qaratadi [4].

Banklarning moliyaviy xavfsizligini ta’minlashda bank risklarini aniqlash va ularni baholashga 
qaratilgan izlanishlarda banklarning samarali faoliyatini amalga oshirish nazarda tutilganligini ko‘rish 
mumkin.

Bizningcha, tijorat banklarining moliyaviy xavfsizligini ta’minlashda risklarga nisbatan 
yondashuvlar mavjud ekanligini ta’kidlash lozim. Jumladan, makroiqtisodiy ko‘rsatkichlarning bank 
faoliyatiga ta’siri, valyuta kursining o‘zgarishi, kredit siyosatining o‘ziga xosligi kabi jihatlar shular 
sirasiga kirishini ko‘rish mumkin. Yuqorida keltirilgan ilmiy izlanishlar xulosalarida bank risklarini 
samarali boshqarishga nisbatan yondashuvlar keltirilganligini kuzatish mumkin. 

Tadqiqotlarimizni davom ettirgan holda banklarning moliyaviy barqarorligiga nisbatan 
o‘zbekistonlik olimlar tomonidan ishlab chiqilgan ilmiy yondashuvlarni tizimlashtirishga harakat 
kilamiz. 

Bu borada, prof. O.Sattarov o‘zining doktorlik dissertatsiyasida bank tizimining moliyaviy 
barqarorligi yuzasidan tahlillarni amalga oshiradi [5]. Uning xulosalarida tijorat banklari barqarorligini 
ta’minlashda kapital rentabelligidan foydalanish, bank kapitali yetarliligi, joriy likvidlilik kabi 
ko‘rsatkichlarni tahlil qilishga bo‘lgan g‘oyani kuzatish mumkin. Uning fikricha, banklarning moliyaviy 
barqarorligini ta’minlashda tizimli risklarni aniqlash va baholash, makroprudensial nazoratni amalga 
oshirishga bo‘lgan zaruratni asoslashga e’tibor beradi.

R.Bozorov tomonidan amalga oshirilgan tadqiqotni ham e’tiborga olish mumkin. Uning 
tadqiqotida tijorat banklarining moliyaviy barqarorligini ta’minlashga qaratilgan ilmiy yondashuvlarni 
ishlab chiqishga e’tibor qaratadi. Uning tahlillarida bank aktivlari sifatini oshirish, muammoli 
kreditlarni samarali boshqarish, aktivlar rentabelligi kabilarni samarali boshqarishga qaratilgan 
nazariy yondashuvlarini ishlab chiqadi. Uning yondashuvlarida barqarorlik moliyaviy, umumiy, tijoriy, 
funksional va tashkiliy-strukturaviy barqarorlikka ajratib ko‘rsatiladi. Uning ilmiy xulosalarida bank 
kreditlarining ta’minotida depozitlarning roli past ekanligi qayd etib o‘tiladi [6].

Sh.Ubayeva tomonidan ham banklarning moliyaviy barqarorligiga nisbatan yondashuvlar ishlab 
chiqilgan [7]. U o‘zining tadqiqotida tijorat banklarida barqarorlikni boshqaruv mexanizmlarini to‘laqonli 
ishlashi orqali ta’minlashga qaratilgan g‘oyalarini ilgari suradi. Uning tadqiqotida ham risklarga 
bo‘lgan e’tiborni ko‘rish mumkin. Ushbu riskli holatlarni baholashda DEA (Data Envolope Analysis) va 
CAMEL (Capital, Assets, Management quality, Earnings and Liquidity) kabi metodlarni qo‘llash taklif 
etilgan. Uning xulosalarida bankning barqarorligini ta’minlashda muqobil bank strategiyasini ishlab 
chiqishda bank menejmentining tashkiliy tuzilishini ishlab chiqib, joriy etishning maqsadga muvofiq 
ekanligini asoslab beradi.

Banklarning moliyaviy barqarorligini ta’minlashda o‘rganilgan tadqiqotlarda uning turli jihatlari 
qayd etib o‘tilayotganligini kuzatish mumkin. Ularda keltirilgan ilmiy xulosalar asosida quyidagi 
yondashuvlarimizni shakllantirishga muvaffaq bo‘ldik:

Birinchidan, moliyaviy barqarorlik kategoriyasi ham institutsional, ham moliyaviy ko‘rsatkich 
ekanligini qayd etish lozim. 

Ikkinchidan, moliyaviy barqarorlik moliyaviy ko‘rsatkich sifatida bankning rentabellik darajasining 
ishonchli ekanligini o‘zida ifodalab beradi. Bunda aktivlar va kapital rentabelligi barqarorligi alohida 
xususiyatga ega ekanligini ajratib ko‘rsatish mumkin. 

Uchinchidan, moliyaviy barqarorlik institutsional ko‘rsatkich sifatida bank boshqaruvining strategik 
rejalarini ro‘yobga chiqarishda o‘z ifodasini topadi. Bankning tuzilmaviy faoliyatini, ma’muriyatchiligini 
amalga oshirishda yuzaga keladigan murakkiblarni bartaraf eta olish imkoniyati moliyaviy barqarorlikni 
ta’minlashda o‘ziga xos ahamiyatga ega hisoblanadi.

To‘rtinchidan, moliyaviy barqarorlik bank faoliyatidagi riskli vaziyatlarni aniqlash va uni baholash 
bilan bog‘liq holatlarni to‘laqonli amalga oshirishni nazarda tutadi. Bunda aktiv va passivlarni samarali 
boshqarish, to‘lov qobiliyatini saqlab turish, monetar nobarqarorlik holatlariga chidamlilik darajasi 
bilan moliyaviy barqarorlikning xususiyatlari vujudga keladi, deb hisoblaymiz. 

T A D Q I Q O T  M E T O D O L O G I YA S I
Maqolada muallif tomonidan taqqoslash, tahlil, indeksiya va deduksiya usullaridan foydalanilgan.

T A H L I L  V A  N A T I J A L A R
Tadqiqotlarimiz asosida tijorat banklari moliyaviy xavfsizligi majmuaviy xarakterdagi kategoriya 

ekanligini qayd etish lozim. Ushbu kategoriyani dastlabki xulosalarimizda yanada aniqroq tasavvur 
etish uchun uni chizmada ifodalashga harakat qilamiz (1-rasm).



IQ
T

IS
O

D
IY

O
T

  
  

Э
К

О
Н

О
М

И
К

А
  

  
E

C
O

N
O

M
Y

M U H A N D I S L I K  VA  I Q T I S O D I Y O T  J U R N A L I2025-yil, aprel. № 4-son.

401https://muhandislik-iqtisodiyot.uz

1-rasm. Banklar moliyaviy xavfsizligini ta’minlashning majmuaviy ekotizimi [8].

1-rasm ma’lumotlaridan ko‘rinib turibdiki, moliyaviy xavfsizlik tushunchasi xatarlarni boshqarish 
va barqaror faoliyat olib borish tendensiyasi bilan yanada aniqroq darajada ifodalanar ekan. Unga 
ko‘ra, moliyaviy xavfsizlikning ikkita muhim rakursdan tahlil qilish muhim ekanligini ko‘rish mumkin. 
Shu boisdan, mazkur majmuaviy xarakterni inqirozli davr va undan keyingi davrdagi tendensiyalar 
bilan bog‘liq holda amalga oshirish maqsadga muvofiq hisoblanadi.

Bizningcha, banklarning moliyaviy xavfsizligini ta’minlashda 1-rasmda keltirilgan majmuaviy 
ekotizimi muhim ahamiyatga bo‘lib, ushbu ekotizim institutsional nuqtai nazardan xususiyatli 
hisoblanadi. Shuningdek, ushbu ko‘rsatkichlarning har biri yuzasidan ma’lum bir minimal va maksimal 
indikatorlarning ishlab chiqilishi va joriy etilishi muhim ahamiyatga egadir. 

Banklar moliyaviy xavfsizligini ta’minlashga doir evolyusion rivojlanishda xorijiy olimlar va 
tadqiqotchilarning roli muhim hisoblanadi. Bu borada, ingliz tilida nashr etilgan ilmiy asarlarni 
tizimlashtirib o‘rganib chiqishga harakat qilamiz. 

X U L O S A  V A  T A K L I F L A R
Bizningcha, banklarning moliyaviy xavfsizligini ta’minlashda makroiqtisodiy tendensiyalarning 

ta’siri ahamiyatga ega bo‘lmoqda. Bu borada, milliy iqtisodiyotdagi to‘lovsizlik muammosining 
mavjudligi alohida xususiyatga ega ekanligini ko‘ramiz. Umuman olganda, banklar moliyaviy 
xavfsizligini xorijiy olimlar tomonidan quyidagi jihatlari ajratib ko‘rsatilganligini kuzatish mumkin:

Birinchidan, banklarning aktivlari va passivlari o‘rtasidagi nomutanosiblikning doimiy mavjudligi. 
Banklarning uzoq muddatli aktivlarga passivlar asosida investisiya qilishi kabilar moliyaviy xavfsizlikka 
jiddiy ta’sir ko‘rsatadi. 

Ikkinchidan, moliyaviy illyuziyaning iqtisodiy barqarorlik sharoitida vujudga kelishi bilan bevosita 
bog‘lik ekanligi. Bunda iqtisodiy barqaror muhit qarz yoki kredit olishga bo‘lgan moyillikning oshishiga 
olib kelishi bilan ifodalanadi.

Uchinchidan, olingan qarzlarni yangi qarzlar bilan moliyalashtirish amaliyotining rivojlanib borishi 
natijasida aktivlarning boshqarilishida muammolarni vujudga keltirib, qarz pufagini shakllantirishga 
olib kelishi mumkinligi bilan izohlashimiz mumkin.

Banklarning moliyaviy xavfsizligini ta’minlashda tashqi omillarning inobatga olinishi muhim 
ahamiyatga ega ekanligini ko‘rish mumkin. Biz tadqiqotlarimizni davom ettirgan holda pul-kredit 
siyosatining tuzilishi nuqtai nazaridan ham ayrim ilmiy xulosalarni tizimlashtirishga harakat qilamiz.

Qayd etish lozim, banklar moliyaviy xavfsizligi global tadqiqotlarda ham ko‘proq likvidlik, nazorat 
organlari zaifligi va ishonchsizlik kabi doimiy xususiyatdagi omillar bilan bog‘liq holda tushuntirilgan. 
Bu esa, banklarning moliyaviy xavfsizligi iqtisodiy, noiqtisodiy va makro-mikro darajadagi moliyaviy 
siyosatning ta’sirini inobatga olgan amalga oshirilishi lozim bilan ifodalashga olib kelar ekan.

